Nazari;: Game Da Jan Aikin Dakatar da
Musgunawa Mata da Buduruwowi

Na Jakadan Kasar Amirka, Ambasada Terence McCulley

Kwanaki 16 Na Jan Aiki: Dakatar da Musguna wa Mata da Budurwowi, wani
al’amari ne, da zama ruwan dare, a duniya, da ya shafi mu, kai-tsaye. Kashi daya
cikin uku, na mata, kan ci karo da wata musgunawa, a rayuwaru. Wannan na nufin,
mafi yawanmu, mun san cewa, akwai wadda akan keta wa hakKin
rayuwa. Wannan na nufin, mafi yawanmu, mun san wanda yake musguna wa
rayuwar wani. Mai yiwuwa ma, an taba yi wa wani naka. Ya-Allah Karamar
yarinya ce, aka hana wa abinci mai gina jiki, ko aka bar ta, babu ilmi, ko kuma
matar da aka jigba, ko aka yi wa fyade, ko kuma bazawarar da jama’a ke Kyamata,
wanda wani rauni ne ga harkokin rayuwar dan adam da cin gabar al’'umma.

A Kasar Amirka, kadai, irin kudaden da ake kashewa, don hana musguna wa mata
da Kananan yara, ya zarce dolar Amirka miliyan dubu biyar da 800, a kowace
shekara, inda kuma ake kashe wadansu kudaden, har dolar Amirka miliyan dubu
budu da 100, wajen bayar da magani da asarar dolar Amirka miliyan dubu daya da
800, ga gudanar da ayyuka. Haka ma, Nijeriya, na fama da wannan al’amari, na
musguna wa mata. Matan Nijeriya na rasa rayuka, a sakamakon rashin kulawa da
lafiyarsu, da tilasta ma su shiga harkokin karuwanci, da rashin ilmin da suka
fuskanta da bautarwa, kuma ba a ba su damar nuna bajintarsu, ta bayar da
gudunmawar mulkin demokradiyya da wata wadata, a Nijeriya.

Dole Duniya ta zage, ba wai surutu ba, wajen kubuto mata da budurwowi daga
wannan tashin hankali. Wannan kuma ya sa Kasar Amirka, ta sake shiga cikin
“Kwanaki 16, na Dagewa Ga YaKar Musguna Wa Mata,” a ranar 25 ga watan
Nuwamba, tare da Ranar Kawo Karshen Musgunawa Mata, ta Duniya, har ya zuwa
Karshen ranar 10 ga watan Disamba, da gudanar da Bikin Ranar “Yanci ta Duniya.
Wadannan kwanaki 16, na tunatar da mu cewa, musguna wa mata, a al’amari ne
kadai da ya ‘“shafi mata ba.” Wani somin-tabi ne, ga ‘yancin dan adam da
mutuncinsa, da kuma irin zaluncin dake wargaza tattalin arzikinmu da
al’'ummarmu.

Musguna wa mata da budurwowi na yi wa kowa illa, namiji ne, ko mace, ko yaro
ko Karamar yarinya. Dole mu zabura ga kai wa ga Karshen wannan abinda dake
hana hukunta masu aikata wadannan laifuka. Dole mu kawo gyara ga KasKancin da
ake yi wa mata da budurwowi, a fadin duniya, wanda ke sa karya ma su mutunci
da daraja. Kuma dole mu hada hannu da maza da samari, wajen tantauna irin yadda
za mu kawo canji da taimaka wa iyayenmu da Kannenmu da kuma ‘ya’yanmu,
mata.

Ina fata jama’ar Nijeriya za su bukaci da shiga wannan shirin na kwanaki
16. Ofishinmu, na jakadanci zai aike da sakonni game da magance musguna wa
mata da budurwowi, a shafin yanar-gizo mai suna http:/nigeria.usembassy.gov da
kuma shafin Facebook, mai suna http://facebook.com/usembassynigeria. Har ila
yau, ana iya tuntubarmu, ko a duba labarun Cibiyoyin Nazarin Labaru, dake
garuruwan Abuja da Lagos, don sanin abinda Kasar Amirka da sauran Kasashe ke
yi, na kare mata, dangane da da Dokar YaKkar Musguna Wa Mata, ta 1994, wadda
ta Karfafa KoKarin bincikawa da gurfanar da duk wanda ya musguna wa mata,
gaban hukuma, ciki kuwa har da tayar ma su da hankali.

Kasashe ba za su taba samun ci gaba ba, muddin suna Kyamatar rabin jama’arsu,
ko musguna ma su, da kuma banzatar da su. A duk lokacin da aka bai wa mata da
budurwowi ‘yancinsu, to, za su inganta iyalansu da al’'ummarsu da kuma
Kasashensu, kazalika su kasance wadansu ginshikan kawo canji.

Sakatariyar Kasar Amirka, Clinton, ta bayyana cewa, mafi a’ala shine: “Mayar da
hankali ga dukan al’amurran mata da budurwowi, don zama daya daga cikin
tabbatattun hanyoyin cimma nasarar harkokin tattalin arzikin duniya da zaman
lafiyar harkokin siyasa da kuma gagarumar nasara ga mata, da mazan kansu, a
dukan fadin duniya.”

